VENDIM
Nr. 31, daté 18.4.2024

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Holta Zagaj kryetare;
Marsida Xhaferllari anétare;
Elsa Toska anétare;
Sonila Bejtja anétare;
Sandér Beci anétar;
Ilir Toska anétar;
Genti Ibrahimi anétar;
Marjana Semini anétare;
Fiona Papajorgji anétare,

me sekretare Belma Lleshi, mé daté 18.4.2024 mori né shqyrtim né seancé plenare mbi bazé té
dokumenteve ¢éshtjen nr. 43 (A) 2023 té Regjistrit Themeltar, qé u pérket:

KERKUES: Agim Goga

SUBJEKTE TE INTERESUARA: Inspektorati Kombétar i Mbrojtjes sé Territorit,
pérfagésuar nga kryeinspektori Ervin Hoxha; Drejtoria Vendore e Policisé Tirané, pérfagésuar
nga drejtuesi i paré Tonin Vocaj.

OBJEKTTI: Shfuqizimi i vendimeve nr. 5622, daté 13.10.2014, té Gjykatés Administrative té
Shkallés sé¢ Paré Tirané; nr. 2221, daté 13.7.2016, té Gjykatés Administrative té Apelit; nr. 00-
2023-1941 (159), daté 8.5.2023, té¢ Kolegjit Administrativ t€ Gjykatés sé Larté, si t€ papajtueshme
me Kushtetutén e Republikés sé Shqipérisé.

Kthimi i ¢é€shtjes pér rigjykim né Gjykatén e Larté.

BAZA LIGJORE: Nenet 41, pikat 1 dhe 4, 42, 131, pika 1, shkronja “t” dhe 134, pika 1,
shkronja “1”; té€ Kushtetutés sé Republikés sé Shqipérisé (Kushtetuta); ligji nr. 8577, daté 10.2.2000,
“Pér organizimin dhe funksionimin e Gjykatés Kushtetuese té Republikés sé Shqipérisé”, i
ndryshuar (ligii nr. 8577/2000).

GJYKATA KUSHTETUESE,

pasi dégjoi relatoren e ¢éshtjes Fiona Papajorgji, mori né shqyrtim pretendimet e kérkuesit, i
cili ka kérkuar pranimin e kérkesés, parashtrimet me shkrim té subjekteve té interesuara,
Inspektoratit Kombétar té¢ Mbrojtjes sé Territorit dhe Komisariatit t€ Policisé Voré, té cilat kané
kérkuar rrézimin e kérkesés, si dhe diskutoi ¢é€shtjen né térési,

VEREN:

I
Rrethanat e ¢éshtjes

1. Shtetasi Agim Goga (kérkuesi) ka fituar pronésiné pér pasuriné e paluajtshme laborator
fotografik, me sipérfage 16 m?, té ndodhur né Voré, pérmes kontratés sé shitblerjes té datés
2.2.1995, e cila éshté regjistruar rregullisht né regjistrat hipotekaré té kohés. Me vendimin nr. 270,
daté 22.8.2001, dega e Policis¢ Ndértimore Tirané ka vendosur prishjen e tij, duke e konsideruar
si ndértim pa leje, vendim i cili éshté shfuqgizuar mé tej nga drejtoria e Policisé s¢ Ndértimit me
vendimin nr. 38, daté 3.9.2001. Pavarésisht késaj, né ditét né vijim, objekti i kérkuesit éshté
prishur térésisht, ndérsa njé pjesé e truallit té objektit éshté pérfshiré brenda rrethimit té
Komisariatit té Policisé nr. 4, Tirané (postés sé policisé Voré).

2. Mbi pretendimin se objekti i éshté prishur nga Policia Ndértimore dhe Komisariati i
Policisé nr. 4, Tirané, kérkuesi ka paraqitur kérkesépadi né Gjykatén e Rrethit Gjyqgésor Tirané



me objekt detyrimin e subjekteve té interesuara (palé té€ paditura né gjykimin e zakonshém) pér t’i
démshpérblyer démin e shkaktuar dhe fitimin e munguar nga prishja e objektit, si dhe detyrimin e
Komisariatit té Policisé nr. 4, Tirané pér té liruar dhe dorézuar truallin e zéné. N vijim, ai ka
depozituar aktin e datés 23.11.2001, pérmes t€é cilit ka saktésuar dhe shtuar objektin e
kérkesépadisé, duke kérkuar shpérblimin e démit pér fitimin e munguar nga dita e prishjes sé
objektit deri né ekzekutimin e vendimit gjyqgésor, si dhe detyrimin e té paditurve solidarisht pér té
ndértuar objektin né gjendjen e méparshme (procesi i paré gjygésor).

3. Gjykata e Rrethit Gjyqésor Tirané, me vendimin nr. 5787, daté 25.11.2004, ka vendosur
pranimin pjesérisht té kérkesépadisé, duke detyruar Komisariatin e Policisé nr. 4. Tirané pér té
liruar dhe dorézuar né favor té kérkuesit sipérfagen e truallit 8§ m?, e cila, sipas aktit té ekspertimit
té kryer gjaté gjykimit, ndodhej brenda rrethimit me kangjella té postés sé policisé Voré, edhe pse
rezultonte né pronési té€ kérkuesit. Po késhtu, gjykata ka vendosur rrézimin e kérkesépadisé lidhur
me shpérblimin e démit pér fitimin e munguar, duke arsyetuar se kérkuesi nuk ka arritur té
provojé ekzistencén e démit si pasojé e veprimeve té subjekteve té interesuara, duke u
mbéshtetur vetém né vendimin e Policisé sé Ndértimit Tirané, pasi ai nuk ka krijuar efekte, pér sa
kohé qé organi administrativ mé i larté ka korrigjuar me vendim veprimet e organit administrativ
mé té ulét. Po sipas gjykatés, nuk ka elemente qé té provojné se veprimet qé kané shkaktuar dém
né pronén e kérkuesit t€ jené kryer nga subjektet e interesuara, si dhe nuk éshté kompetencé e
Policisé sé Rendit té prishé objektet e paligjshme ose, pér mé tepér, té¢ démtojé objekte té
ndértuara me leje ndértimi. Né kéto kushte, gjykata ka vlerésuar se nuk ndodhet pérpara
kérkesave té nenit 608 té Kodit Civil (KC) pér shpérblimin e démit té shkaktuar e aq mé pak té
ekzistencés sé fitimit t€ munguar qé rrjedh nga ky dém. Kundér kétij vendimi ka paraqgitur ankim
kérkuesi.

4. Gjykata e Apelit Tirané, me vendimin nr. 1274, daté 22.12.2005, ka vendosur lénien né fuqi
té vendimit té Gjykatés sé Rrethit Gjyqésor Tirané pér sa i pérket detyrimit té Komisariatit té
Policisé nr. 4, Tirané pér té liruar e dorézuar né favor té kérkuesit sipérfagen e truallit prej 8 m? té
zEéné padrejtésisht. Pér kérkimet e tjera té kérkuesit gjykata e apelit ka vendosur ndryshimin e
vendimit té gjykatés sé shkallés sé paré dhe pranimin e kérkesépadisé, duke detyruar té paditurit,
drejtoriné e Policisé sé Ndértimit dhe Komisariatin e Policisé nr. 4, Tirané, pér té ndértuar
objektin né gjendjen e méparshme, si dhe pér t’i paguar kérkuesit fitimin e munguar né shumén
3.553.474 leké. Kundér kétij vendimi ka ushtruar rekurs Avokatura e Shtetit.

5. Kolegji Civil i Gjykatés sé Larté, me vendimin nr. 00-2007-239, daté 9.3.2007, ka vendosur
mospranimin e rekursit t&€ Avokaturés sé Shtetit, me arsyetimin se ai nuk pérmbante shkaqe nga
ato qé parashikohen né nenin 472 t€ Kodit té Procedurés Civile (KPC).

0. Kérkuesi 1 éshté drejtuar Gjykatés sé Apelit Tirané pér interpretimin e vendimit t€ saj nr.
1274, daté 22.12.2005, me pretendimin se ky vendim ishte i paqarté pér masén e detyrimit qé
duhej té shlyente secili nga té paditurit. Po késhtu, kérkuesi ka kérkuar nga gjykata e apelit qé
detyrimi i té€ paditurve pér fitimin e munguar t€ shtrihej deri ditén e ekzekutimit té vendimit dhe
jo deri né ditén e gjykimit, sikurse ajo ishte shprehur né até vendim, duke detyruar té paditurit t’i
paguanin shumén prej 75000 lekésh né muaj. Gjithashtu, kérkuesi ka kérkuar nga gjykata e apelit
té sqaronte edhe se si do té realizohej nga té paditurit pérmbushja e detyrimit pér ndértimin e
objektit né gjendjen e méparshme. Gjykata e Apelit Tirané, me vendimin nr. 158, daté 29.4.2010,
ka vendosur pranimin e kérkesés pér sqarimin dhe interpretimin e vendimit té saj nr. 1274, daté
22.12.2005 pér njé nga urdhérimet e tij, duke disponuar pér detyrimin e té€ paditurve, Drejtoriné e
Policisé sé Ndértimit dhe Komisariatin e Policisé nr. 4, Tirané, t'i paguajné kérkuesit fitimin e
munguar né shumén 3.553.474 leké né pjesé té barabarta. Lidhur me kérkimet e tjera té
parashtruara né kérkesé, gjykata e apelit i ka vlerésuar ato si té pabazuara né ligj. Konkretisht, pér
sa 1 pérket kérkesés né lidhje me fitimin e munguar, ajo gjykaté ka arsyetuar se pérmes saj
kérkuesi nuk kérkonte sqarimin dhe interpretimin e vendimit té saj nr. 1274, daté 22.12.2005, por
dhénien e njé vendim té€ ri, 1 cili ndryshonte dhe cenonte vendimin né fjalé té gjykatés sé apelit
dhe até té gjykatés sé shkallés sé¢ paré. Né kété kuptim, gjykata e apelit ka vlerésuar se njé
pretendim 1 tillé mund t€ ishte objekt 1 ankimit dhe shqyrtimit nga njé gjykaté mé e larté, por jo i
ndregjes sé gabimit, si¢ pretendonte kérkuesi.



7. Ndérkohé, kérkuesi ka véné né 1évizje procedurén e ekzekutimit t€ vendimit nr. 1274, daté
22.12.2005 té Gjykatés s¢ Apelit Tirané, megjithaté, detyrimi pér ndértimin e objektit né gjendjen
e méparshme nga ana e subjekteve té interesuara nuk éshté pérmbushur. Nisur nga kjo, me
qéllim pérfitimin e démshpérblimit pér fitimin e munguar deri né ekzekutimin e ploté t€ vendimi
gjyqésor té formés sé preré (pra deri né ndértimin e objektit), mé daté 27.12.2011 kérkuesi i éshté
drejtuar Gjykatés sé Rrethit Gjyqésor Tirané me kérkesépadi me objekt detyrimin e té paditurve
pér t'i démshpérblyer démin e shkaktuar né formén e fitimit t€ munguar prej datés 12.10.2002
deri né ekzekutimin e ploté t€ vendimit nr. 5787, daté 25.11.2004 t€ Gjykatés sé Rrethit Gjyqésor
Tirané (procesi i dyté gygésor). Kjo e fundit, me vendimin nr. 1461, daté 4.2.2014, ka vendosur
konstatimin e mungesés sé kompetencés sé saj pér shqyrtimin e ¢éshtjes dhe dérgimin e saj pér
shqyrtim né Gjykatén Administrative té Shkallés s¢ Paré Tirané.

8. Pérmes akteve t€ datave 2.10.2014 dhe 16.6.2014, me 1éndé “Sqarime rreth padis€”, té
depozituara né Gjykatén Administrative té Shkallés sé Paré Tirané, kérkuesi ka sqaruar se kérkimi
1 tij konsistonte né démshpérblimin né formén e fitimit t€¢ munguar nga data e shpalljes sé
vendimit t€ Gjykatés sé Rrethit Gjyqésor Tirané deri né rindértimin e objektit nga palét e
paditura. Gjykata Administrative e Shkallés sé Paré Tirané, me vendimin nr. 5622, daté
13.10.2014, ka vendosur rrézimin e kérkesépadisé sé kérkuesit si té pabazuar né ligj dhe né prova,
me arsyetimin se Gijykata e Apelit Tirané, gjaté procesit t€ paré gjyqésor, e ka zgjidhur
pérfundimisht se cili éshté fitimi qé kérkuesi do té realizojé né t€ ardhmen nése do té vazhdonte
ta kishte pronén. Sipas saj, vendimi éshté i formés sé preré dhe ¢éshtja konsiderohet e zgjidhur
tashmé né bazé té parimit té gjésé sé gjykuar. Po késhtu, ajo e ka ¢muar si t€ bazuar né ligj
prapésimin e paléve té paditura lidhur me parashkrimin e kérkesépadisé sé kérkuesit, pasi, bazuar
né nenin 115, shkronja “dh”, té¢ KC-sé, ai kérkonte fitimin e munguar pér njé periudhé 9-vijegare,
duke filluar nga viti 2004, né tejkalim té afatit 3-vjegar pér kérkimin e démshpérblimit. Kundér
kétij vendimi kérkuesi ka paraqitur ankim.

9. Gjykata Administrative e Apelit, me vendimin nr. 2221, daté 13.7.20106, ka vendosur lénien
né fuqi té vendimit té Gjykatés Administrative t€ Shkallés sé Paré Tirané, me arsyetimin se ky
vendim ishte rrjedhojé e njé procesi té rregullt ligjor té zhvilluar né respektim té dispozitave
procedurale dhe ishte marré né zbatim té drejté té ligjit material né raport me faktet dhe provat
objekt gjykimi. Kundér kétij vendimi mé daté 23.8.2016 kérkuesi ka ushtruar rekurs.

10. Kolegji Administrativ i Gjykatés sé Larté, me vendimin nr. 00-2023-1941 (159), daté
8.5.2023, ka vendosur lénien né fuqi té vendimit té€ Gjykatés Administrative té Apelit, me
arsyetimin se pérfundimi i arritur nga kjo gjykaté éshté rrjedhojé e respektimit dhe zbatimit té
drejté té kérkesave té ligjit procedural.

11. Kérkuesi i éshté drejtuar Gjykatés Kushtetuese (Gjykata) mé daté 1.9.2023 me ankim
kushtetues individual, sipas objektit, i cili, pasi éshté plotésuar me dokumentet e kérkuara, bazuar
né nenin 27 t€ ligjit nr. 8577/2000, éshté regjistruar mé daté 19.9.2023. Kolegji i Gjykatés mé
daté 20.11.2023 ka vendosur kalimin e ¢éshtjes pér shqyrtim né seancé plenare mbi bazé té
dokumenteve.

II
Pretendimet né Gjykatén Kushtetuese

12. Kérkuesi, né¢ ményré t€ pérmbledhur, ka pretenduar se i éshté cenuar e drgita pér proces t¢
rregullt ligior, e garantuar nga neni 42 i Kushtetutés, né drejtim té:

12.1 Standardit 1€ arsyetimit 1 vendimit gjygésor, pasi vendimi i Gjykatés Administrative té€ Shkallés
s¢ Paré Tirané éshté i paligjshém dhe shkel né ményré flagrante detyrimet kushtetuese pér
zhvillimin e procesit té rregullt ligjor dhe mbrojtjen e pronés private. Arsyetimi i saj éshté
kontradiktor dhe né kundérshtim me ligjin. Nga njéra ané, ajo citon dhe interpreton dispozitat e
KC-sé¢ pér démin pasuror dhe fitimin e munguar, ndérkohé qé, nga ana tjetér, rrézon
kérkesépading, né kundérshtim me kéto parashikime. Po késhtu, arsyetimi i saj se kérkesépadia
pérbén gjé té gjykuar nuk qéndron, pér sa kohé qé prej veté gjykatés éshté interpretuar se fitimi i
munguar €shté ai fitim g€ subjekti 1 démtuar do té realizonte né té ardhmen. Edhe vendimet e



gjykatés sé apelit dhe té Gjykatés sé Larté jané né kundérshtim me Kushtetutén dhe normat
ligjore pér té njéjtat shkaqe dhe pér té njéjtat arsyetime té paligjshme.

12.2 8¢ drejtés sé pronés private, té garantuar nga nenet 41 dhe 42 té Kushtetutés, pasi gjykatat e
juridiksionit té zakonshém nuk i kané garantuar atij pronén private, si dhe i kané béré té
pamundur pérfitimin e shpérblimit té drejté té pronés né vijim té prishjes té saj né ményré té
kundérligishme nga institucionet shtetérore. Démshpérblimi né formén e fitimit t€ munguar,
sipas vendimit té Gjykatés sé Apelit Tirané, i takon periudhés kohore nga momenti 1 prishjes sé
objektit né vitin 2001, deri né momentin e shpalljes s¢ vendimit nr. 5787, daté 25.11.2004, té
Gjykatés sé Rrethit Gjyqésor Tirané. Ndérkohé, pretendimi i ngritur pérpara Gjykatés
Administrative t€ Shkallés sé Paré Tirané ka lidhje me démshpérblimin né formén e fitimit té
munguar qé 1 pérket periudhés pas shpalljes sé vendimit gjyqésor t€ mésipérm deri né
ckzekutimin e detyrimit kryesor nga palét e paditura, qé éshté ndértimi i objektit né gjendjen e
méparshme. Ky éshté njé kérkim i ri, 1 cili, fillimisht, éshté pasqyruar gabim né objektin e
kérkesépadisé dhe, né vijim, éshté kérkuar saktésimi i tij né seancén pérgatitore né Gjykatén
Administrative té Shkallés s¢ Paré Tirané.

13. Subjektet e interesuara, Inspektorati Kombétar i Mbrojtjes sé Territorit dhe Drejtoria
Vendore e Policisé Tirané, né thelb, kané paraqitur t€ njéjtat argumente dhe, né ményré t€
pérmbledhur, kané prapésuar, si vijon:

13.1 Gjykata nuk ka juridiksion pér shqyrtimin e késaj ¢éshtjeje, pasi interpretimi dhe zbatimi 1
ligieve géndron jashté juridiksionit kushtetues. E kundérta ndodh né rastin e kérkimit té
interpretimit té dispozitave kushtetuese, ku Gjykata ka rolin e interpretuesit pérfundimtar té
Kushtetutés. Shqyrtimi i pretendimeve pér themelin e ¢éshtjes éshté pjesé e juridiksionit té
gjykatave té faktit dhe Gjykatés sé Larté, né rastin eventual té rekursit ose mjeteve té tjera
ankimore té parashikuara nga ligji procedural. Kérkesa nuk reflekton ndonjé problematiké me
natyré kushtetuese dhe né kéto kushte duhet rrézuar pér mungesé juridiksioni.

13.2 Pretendimi pér cenimin e s€ drejtés pér proces 1é rregullt ligior €shté i pabazuar, pasi né rastin
objekt gjykimi nuk ekziston kufizimi i sé drgjtés pér akses né gjykaté, pér sa kohé kérkuesi nuk
provon se éshté privuar nga e drejta pér té parashtruar pretendimet e tij. E drejta e aksesit ose té
drejtat e tjera procedurale nuk garantohen domosdoshmérisht dhe vetém duke e paraqitur
¢éshtjen né seancé publike. Gjykata e Larté éshté gjykaté ligji dhe jo fakti dhe ajo ka té drejté té
investohet vetém né ¢éshtje qé kané té béjné me shkelje té rénda té ligjit procedural dhe material.

13.3 Pretendimi pér cenimin e parimit 1& kontradiktoritetit €shté 1 pabazuar. Né lidhje me
zhvillimin e gjykimit né Gjykatén e Larté né dhomén e késhillimit, Kolegji Administrativ ka
revokuar vendimin e ndérmjetém pér kalimin e ¢éshtjes né seancé gjyqésore, pér té vijuar
shqyrtimin e ¢éshtjes né dhomén e késhillimit, vendim i cili u éshté komunikuar paléve. Né kéto
kushte nuk rezulton qé kérkuesi té jeté vendosur né pozita té pabarabarta me subjektin e
interesuar.

13.4 Pretendimi pér cenimin e & drejtés pér t'u déginar dhe pér t'u mbrojtur Eshté i pabazuar, pasi né
kontekstin kushtetues té procesit té rregullt ligjor, né kushtet kur Gjykata e Larté ka vepruar né
pérputhje me dispozitat procedurale pér shqyrtimin e rekursit dhe njoftimin e paléve, vetém fakti
qé ky gjykim éshté zhvilluar né dhomén e késhillimit, nuk e bén procesin té parregullt nga
piképamja kushtetuese. Kérkimet dhe argumentet né pérmbajtje té kérkesés nuk reflektojné
ndonjé problematiké té natyrés kushtetuese.

III
Vlerésimi i Gjykatés Kushtetuese

A. Pér legiitimimin e kérkuesit

14. Céshtja e legjitimimit (focus standi) Eéshté njé ndér aspektet kryesore qé lidhet me nisjen e njé
procesi kushtetues. Sipas neneve 131, pika 1, shkronja “f” dhe 134, pikat 1, shkronja “1” dhe 2, té
Kushtetutés, si dhe nenit 71 té ligjit nr. 8577/2000, ¢do individ, person fizik ose juridik, subjekt i
sé¢ drejtés private dhe publike, mund té véré né lévizje Gjykatén pér gjykimin pérfundimtar té
ankesave kundér ¢do akti té pushtetit publik ose vendimi gjyqésor qé cenon té drejtat dhe lirité



themelore té garantuara né Kushtetuté. Ankimi kushtetues individual, né ¢do rast, duhet té
plotésojé kriteret e nenit 71/a té€ ligjit nr. 8577,/2000, qé lidhen me shterimin e mjeteve juridike
efektive, afatin e paraqitjes sé¢ kérkesés, pasojat negative té€ pésuara né ményré té drejtpérdrejté e
reale dhe mundésiné pér rivendosjen e sé drejtés sé shkelur.

15. Gjykata vleréson se kérkuesi, si bartés i té€ drejtave dhe lirive themelore té parashikuara né
Kushtetuté, legjitimohet ratione personae, bazuar né nenet 131, pika 1, shkronja “f” dhe 134, pika 1,
shkronja “1”, té Kushtetutés, pasi ka qené palé né procesin gjyqésor né té cilin éshté dhéné
vendimi i kundérshtuar, pér rrjedhojé ka interes t€ drejtpérdrejté né ¢éshtjen e parashtruar.

16. Njé kriter tjetér paraprak éshté shterimi i mjeteve juridike efektive, q¢ pércaktohet nga neni 131,
pika 1, shkronja “f”, i Kushtetutés, sipas té cilit individi mund t’i drejtohet Gjykatés me ankim
kushtetues individual, vetém pasi té keté shteruar té gjitha mjetet juridike efektive pér mbrojtjen e
té drejtave kushtetuese qé ai pretendon se i jané cenuar. Ky rregull nénkupton jo vetém qé
individi t'u jeté drejtuar té gjitha instancave té zakonshme, duke respektuar kérkesat formale dhe
afatet e parashikuara né ligjin procedural, por edhe gé té gjitha pretendimet qé ngre né kété
Gjykaté t'i keté paragitur mé paré né kéto instanca, té paktén né substancé (shih vendimet nr. 14,
daté 21.6.2022; nr. 12, daté 9.3.2021; nr. 8, daté 19.3.2018 té Gjykatés Kushtetuese).

17. Né rastin né shqyrtim, Gjykata véren se kérkuesi ka kundérshtuar vendimet e Gjykatés
Administrative t€ Shkallés sé Paré Tirané, Gjykatés Administrative t€ Apelit, si dhe t€ Kolegjit
Administrativ té¢ Gjykatés sé¢ Larté, i cili ka pérmbyllur né themel procesin gjyqésor té iniciuar
prej tij. Pretendimet e tij pér cenimin e standardit t€ arsyetimit té vendimeve gjyqésore dhe sé
drejtés sé pronés jané ngritur edhe né rekursin drejtuar Gjykatés sé Larté. Né kété situaté,
Gjykata vleréson se ai nuk ka mé mjete t€ tjera ankimi ndaj vendimeve té kundérshtuara, pér
rrjedhojé ka pérmbushur né formé dhe substancé kriterin e shterimit t€ mjeteve juridike efektive
né dispozicion.

18. Lidhur me legjitimimin ratione temporis, neni 71/a, pika 1, shkronja “b”, i ligjit nr.
8577/2000 ka parashikuar afatin ligjor 4-mujor nga konstatimi i cenimit pér paraqitjen e ankimit
kushtetues individual. Né rastin né shqyrtim, Gjykata konstaton se procesi gjyqésor éshté
pérmbyllur me vendimin nr. 00-2023-1941(159), daté 8.5.2023 té¢ Kolegjit Administrativ té
Gjykatés sé Larté, ndérsa ankimi kushtetues individual éshté paraqitur né Gjykaté mé daté
1.9.2023, pra brenda afatit ligjor 4-mujor né kuptim té dispozités sé lartpérmendur. Pér rrjedhojé,
Gjykata ¢mon se kérkuesi legjitimohet edhe ratione temporis.

19. Pér sa i takon legjitimimit ratione materiae, Gjykata véren se kérkuesi ka pretenduar se
vendimet e gjykatave té juridiksionit té zakonshém i kané cenuar té drejtén pér proces té rregullt
ligior né drejtim té standardit té arsyetimit t€ vendimit gjyqésor, t€ garantuar nga neni 42 i
Kushtetutés dhe té drejtén e pronés private, t€ garantuar nga nenet 41 dhe 42 té Kushtetutés.

20. Subjektet e interesuara kané prapésuar se kérkesa nuk reflekton ndonjé problematiké me
natyré kushtetuese dhe né kéto kushte duhet rrézuar pér mungesé juridiksioni, pasi interpretimi
dhe zbatimi i ligjeve géndron jashté juridiksionit kushtetues. Gjykata vleréson se edhe pse
subjektet e interesuara kané kundérshtuar juridiksionin e saj pér shqyrtimin e ankimit kushtetues
individual té kérkuesit, argumentet e tyre kané t€ béjné me legjitimimin ratione materiae té
pretendimeve té tij. Né kété kéndvéshtrim, duke gené se kérkuesi pretendon se i éshté mohuar e
drejta e tij e pronés private pérmes njé procesi jo té rregullt ligjor té zhvilluar nga gjykatat e
juridiksionit té zakonshém, né ndryshim nga sa kané prapésuar subjektet e interesuara, nisur nga
pérmbajtja e pretendimeve té tij, pra cenimi i té€ drejtave kushtetuese si pasojé e vendimmartjes sé
kétyre gjykatave, Gjykata ¢mon se ato pérfshihen né juridiksionin kushtetues.

21. Gjithashtu, Gjykata konstaton se pérkundrejt pretendimeve té kérkuesit, subjektet e
interesuara, Inspektorati Kombétar i Mbrojtjes sé Territorit dhe Drejtoria Vendore e Policisé
Tirané, né prapésimet e tyre né themel kané argumentuar pér disa t€ drejta dhe parime
kushtetuese, asnjé prej té cilave nuk lidhet, qofté edhe térthorazi, me pretendimet e ngritura nga
kérkuesi né ankimin kushtetues individual. Né kéto rrethana, Gjykata vleréson se prapésimet e
subjekteve té interesuara pér themelin e ¢éshtjes nuk mund té merren né konsideraté.

22. Pér sa u takon pretendimeve té ngritura nga kérkuesi, duke gené se argumentet mbi té cilat
ai ka bazuar pretendimin e tij pér cenimin e sé drejtés sé pronés private jané té€ ndérvarura me ato



pér cenimin e procesit té rregullt ligjor, Gjykata ¢mon qé ¢éshtja e paragitur té analizohet né
kéndvéshtrim té nenit 42 t€ Kushtetutés, sipas té cilit prona private nuk mund té cenohet pa njé
proces té rregullt ligjor dhe se kushdo, pér mbrojtjen e sé drejtés kushtetuese té pronés private,
ka té drejtén e njé gjykimi té drejté. Pér sa i takon sé drejtés pér njé proces té rregullt ligjor, ajo
pérfshin, ndér té tjera, edhe standardin e arsyetimit té vendimit gjyqésor. Prandaj, duke mbajtur
né konsideraté se kérkuesi parashtron se vendimet e gjykatave té€ juridiksionit té zakonshém jané
dhéné né kundérshtim me ligjin, Gjykata vleréson té analizojé né vijim bazueshmériné né themel
té€ pretendimeve té tij né drejtim té standardit t€ arsyetimit té vendimit té lidhur me té drejtén e
pronés private.

B. Peér themelin e pretendimeve

B.1 Pér cenimin e standardit t¢ arsyetimit 1 vendimit gjygésor 1€ lidhur me 1 drejtén e pronés private

23. Kérkuesi ka pretenduar se vendimi i Gjykatés Administrative té Shkallés sé Paré Tirané
éshté 1 paligjshém dhe shkel né ményré flagrante detyrimet kushtetuese pér zhvillimin e procesit
té rregullt ligjor dhe mbrojtjen e pronés private. Arsyetimi i saj €shté kontradiktor dhe né
kundérshtim me ligjin. Nga njéra ané, ajo citon dhe interpreton dispozitat e KC-sé pér démin
pasuror dhe fitimin e munguar, ndérkohé qé, nga ana tjetér, rrézon kérkesépading, né
kundérshtim me kéto parashikime, duke konsideruar se kérkesépadia pérbén gjé té gjykuar. Edhe
vendimet e gjykatés sé apelit dhe t€ Gjykatés sé Larté jané né kundérshtim me Kushtetutén dhe
normat ligjore pér té njéjtat shkaqe dhe pér té€ njéjtat arsyetime té paligjshme. Ato nuk i kané
garantuar atij pronén private, si dhe shpérblimin e drejté pér shkatérrimin e saj né ményré té
kundérligishme nga institucionet shtetérore. Démshpérblimi né formén e fitimit t&¢ munguar,
sipas vendimit té Gjykatés s¢ Apelit Tirané, i takon periudhés kohore nga momenti i prishjes sé
objektit né vitin 2001 deri né momentin e shpalljes sé¢ vendimit nr. 5787, daté 25.11.2004, té
Gjykatés sé Rrethit Gjyqgésor Tirané. Ndérkohé, pretendimi i 11 ka lidhje me démshpérblimin né
formén e fitimit t&€ munguar qé i pérket periudhés pas shpalljes sé vendimit gjyqésor té mésipérm
deri né ekzekutimin e detyrimit kryesor nga palét e paditura, qé éshté ndértimi i objektit né
gjendjen e méparshme.

24. Gijykata ka theksuar se e drejta pér té pasur njé vendim gjyqésor té arsyetuar pérkon me
detyrimin e gjykatave pér té arsyetuar vendimet, sipas nenit 142, pika 1, té¢ Kushtetutés.
Funksioni 1 njé vendimi t€ arsyetuar éshté t'u tregojé paléve se ato jané dégjuar, si dhe u jep
mundésiné atyre ta kundérshtojné até. Vendimi gjyqésor né ¢do rast duhet té jeté i rregullt né
formé dhe 1 qarté né pérmbajtje dhe né térésiné e tij ai duhet konsideruar si njé unitet, né t€ cilin
pjesét pérbérése jané t€ lidhura ngushtésisht mes tyre dhe té formojné njé pérmbajtje koherente
brenda vendimit, 1 cili pérjashton ¢do kundérthénie, kontradiksion t€ hapur ose té fshehté. Po
késhtu, Gjykata ka theksuar se ajo e vleréson arsyetimin e njé vendimi gjyqésor vetém né kuadrin
e pérmbushjes ose jo t€ standardeve té mésipérme, pasi nuk éshté detyré e saj té analizojé provat
dhe faktet ku éshté bazuar gjykata pér zgjidhjen e ¢éshtjes sé themelit. Kjo mbetet detyré
funksionale e gjykatave té juridiksionit t€ zakonshém. Detyra e saj éshté té shqyrtojé dhe
vlerésojé nése gjaté procesit gjygésor ka pasur shkelje té té drejtave kushtetuese, si dhe nése
zbatimi 1 ligjit ka qené eventualisht arbitrar, né kuptimin qgé t€ bjeré ndesh haptazi me konceptin
e gjykimit té drejté té pércaktuar né nenin 42 t€ Kushtetutés (shzh vendimet nr. 30, daté 29.5.2023;
nr. 33, daté¢ 14.11.2022. nr. 3, daté 23.2.2016 ¢ Gjykatés Kushtetuese).

25. E drejta e pronés private éshté e garantuar nga neni 41 i Kushtetutés. Edhe Gjykata né
jurisprudencén e saj ka theksuar se garantimi i s€ drejtés sé pronés private pérbén njé ndér
aspektet mé thelbésore té shoqérisé demokratike. E drejta e pronés, si e drejté universale e
njeriut, pérfshin ¢do posedim té sendeve ose té té drejtave té tjera materiale pasurore dhe né njé
shtet demokratik individit duhet t'i garantohet gézimi i geté dhe pa pengesa té paarsyeshme ose
joproporcionale i késaj té drejte. Né ¢do rast, kjo e drejté shtrihet ndaj sendeve, pronésia e té
cilave éshté fituar né pérputhje me ligjin. E drejta e pronés realizohet pérmes ushtrimit té tagrave
té pronésisé dhe se cenimi qofté edhe i pjesshém i ¢do tagri té pronésisé pérbén, né vetvete,
cenimin e sé drejtés té pronés né térésiné e saj (shih vendimet nr. 53, daté 31.10.2023; nr. 36, daté
21.4.2017; nr. 25, daté 28.4.2014 té Gyykatés Kushtetuese).



26. Né rastin né shqyrtim, bazuar né aktet e dosjes gjyqésore té administruar pér efekt té kétij
gjykimi kushtetues, Gjykata konstaton se pér shkak té prishjes né ményré té paligjshme té
objektit laborator fotografik né pronési té kérkuesit, gjaté procesit té paré gjyqésor, Gjykata e
Rrethit Gjygésor Tirané ka vendosur kryerjen e aktit t€ ekspertimit, me qéllim pércaktimin e
démit té shkaktuar nga prishja e objektit, si dhe té fitimit t¢ munguar nga moskryerja e aktivitetit
nga momenti 1 prishjes sé objektit deri né momentin e gjykimit. Né aktin e ekspertimit té datés
14.10.2004 rezulton se éshté pérllogaritur démi qé pérbéhet nga vlera e godinés sé prishur né
shumén 817.474 leké dhe vlera e fitimit t€ munguar pér moskryerje té aktivitetit né shumén prej
2.736.000 lekésh pér periudhén nga momenti i prishjes sé objektit né vitin 2001 deri mé daté
18.9.2004. N¢ total akti i ekspertimit ka llogaritur njé dém né shumén prej 3.553.474 lekésh, vleré
e cila éshté pércaktuar nga Gjykata e Apelit Tirané si detyrim qé palét e paditura duhet t’i
paguajné kérkuesit. Pérveg kétij detyrimi, gjykata e apelit pér subjektet e interesuara ka pércaktuar
edhe detyrimin pér té ndértuar objektin né gjendjen e méparshme. Ky vendim nuk rezulton té
jeté kundérshtuar né Gjykatén e Larté nga kérkuesi, por vetém nga Avokatura e Shtetit.

27. Gjaté procesit té dyté gjyqésor, Gjykata Administrative e Shkallés s¢ Paré Tirané ka
vendosur rrézimin e kérkesépadisé sé kérkuesit, duke arsyetuar, né ményré t€ pérmbledhur, se
Gjykata e Apelit Tirané né procesin e paré gjyqésor, ndonése ka disponuar edhe pér detyrimin e
té paditurve pér ndértimin e objektit né gjendjen qé ka qené, né lidhje me njohjen e sé drejtés pér
fitimin e munguar dhe llogaritjen e tij, pér veté konceptin qé ka fitimi 1 munguar, e ka zgjidhur
pérfundimisht se cili éshté fitimi qé paditési (kérkuesi) do té realizonte né té ardhmen, nése do té
vazhdonte ta kishte pronén e tij. Né kété ményré, sipas saj, pretendimi i kérkuesit pér fitimin e
munguar, qé rrjedh nga mospérmbushja e detyrimit té palés sé paditur pér ndértimin e objektit né
gjendjen qé ka qgené, éshté i pabazuar né ligj, pasi kjo e drejté i éshté njohur né masén konkrete
né até gjykim, duke nénkuptuar pikérisht mospasjen e pronés. Né kéto kushte, Gjykata
Administrative e Shkallés sé Paré Tirané ka vlerésuar se vendimi éshté i formés sé preré dhe
¢éshtja konsiderohej e zgjidhur né bazé té parimit té gjésé s¢ gjykuar (res judicata). Po késhtu, ajo e
ka gjetur té bazuar prapésimin e té paditurve pér parashkrimin e kérkesépadisé sé kérkuesit,
referuar nenit 115, shkronja “dh”, t¢ KC-s¢, duke arsyetuar se ai kérkonte shpérblimin e démit
jokontraktor né formén e fitimit t€ munguar pas njé periudhe 9-vjecare, duke filluar nga viti
2004, pra né tejkalim té afatit 3-vjecar pér kérkimin e démshpérblimit (shih fagen 5 t vendimit nr.
5622, daté 13.10.2014 & Gyykatés Administrative té¢ Shkallés s¢ Paré Tirané).

28. Gijykata Administrative e Apelit ka vendosur 1énien né fuqgi té vendimit t€ Gjykatés
Administrative té Shkallés sé Paré Tirané, me arsyetimin se gjykatat kané disponuar pér sa i
pérket sé drejtés sé kérkuesit pér t€ pérfituar fitimin e munguar, si dhe lidhur me pércaktimin e
masés konkrete t€ kétij pérfitimi, si pasojé e démit té shkaktuar pronés sé tij né ményré té
paligishme. Ato kané pércaktuar pikérisht fitimin qé subjekti 1 démtuar do t€ realizonte né té
ardhmen, sikur t€ mos ishte shkaktuar ngjarja e démshme. Gjykata Administrative e Apelit ka
vlerésuar se pér sa éshté kérkuar nga kérkuesi né objektin e padisé, ¢éshtja éshté zgjidhur
pérfundimisht me vendim gjyqésor té formés sé preré (vendimi nr. 1274, daté 22.12.2005 i
Gjykatés sé¢ Apelit Tirané) dhe pretendimi i tij pér fitimin e munguar, gé rrjedh nga
mospérmbushja e detyrimit té€ palés sé paditur pér ndértimin e objektit né gjendjen qé ka gené,
éshté 1 pabazuar né ligj, pasi kjo e drejté 1 éshté njohur palés paditése né masén konkrete.
Gjithashtu, ajo gjykaté e ka konsideruar t€ drejté pérfundimin e gjykatés sé shkallés sé paré né
lidhje me parashkrimin e padisé (shib faget §—9 & vendimit nr. 2221, daté 13.7.2016 & Gpykatés
Administrative té Apelit).

29. Sipas Kolegjit Administrativ té Gjykatés sé Larté, kérkuesit 1 éshté njohur fitimi i munguar
me vendimin e Gjykatés sé Apelit Tirané, ku éshté pércaktuar edhe vlera konkrete financiare,
ndaj rasti konkret pérbén gjé t€ gjykuar me njé vendim gjyqésor t€ formés sé preré, t€ dhéné né
njé gjykim té méparshém dhe qé nuk mund té gjykohet pérséri. Ndér té tjera, ai ka vlerésuar se
argumenti i kérkuesit se ka kérkuar shpérblimin e démit né formén e fitimit t€ munguar pas
dhénies sé vendimit té gjykatés éshté i pabazuar né ligj, pasi gjykatat ia kané dhéné kérkuesit
fitimin e munguar pér té gjithé kohén dhe vlera e tij éshté e tillé qé pérfshin edhe pérdorimin né
té ardhmen, prandaj kjo pjesé pérbén gjé té gjykuar, duke iu referuar natyrés dhe pérmbajtjes sé



kérkimeve té paditésit té gjykuara me vendim gjyqésor té formés sé preré. Ndérsa vonesat né
ekzekutimin e vendimit gjyqésor, sipas atij kolegji, nuk 1éné shkas pér paraqitjen e njé padie pér
shpérblimin e démit jashtékontraktor, pér sa kohé qé kérkuesi ka mundési té ndjeké mjetet e
ckzekutimit té detyrueshém té parashikuara né KPC, ndérkohé qé pretendimet pér rindértimin e
objektit lidhen me ekzekutimin e vendimit gjygésor, ku qartésisht ligji procedural ka parashikuar
ményrén dhe procedurén e ekzekutimit té tij (shih paragrafét 18 dhe 19 # vendimit nr. 00-2023-1941
(159), daté 8.5.2023 t¢ Kolegjit Administrativ té Gjykatés sé Larté).

30. Nga analiza e vendimeve gjyqésore té kundérshtuara, Gjykata véren se gjykatat e
juridiksionit té zakonshém kané rrézuar kérkesépadiné e kérkuesit pér té pérfituar démshpérblim
né formén e fitimit t€ munguar deri né zbatimin e detyrimit kryesor nga palét e paditura pér
ndértimin e objektit t€ prishur né gjendjen e méparshme. Vendimmarrja e tyre mbéshtetet né
arsyetimin se: (i) kérkuesi e ka pérfituar mé paré shpérblimin e démit t€ shkaktuar né formén e
fitimit t€ munguar me vendim gjyqésor t€ formés sé preré (procesi i paré gjygésor) dhe vlera e tij
éshté e tillé qé pérfshin edhe pérdorimin e objektit né té ardhmen, duke vlerésuar se ¢éshtja
objekt i procesit té dyté gjyqésor (e kundérshtuar népérmjet ankimit kushtetues individual)
pérbén res judicata; (i) kérkesépadia éshté parashkruar, duke konsideruar se démshpérblimi
kérkohet prej vitit 2004 nga data e vendimmarrjes sé gjykatés sé shkallés sé paré dhe neni 115,
shkronja “dh”, i KC-sé parashikon njé afat 3-vjecar pér parashkrimin e padisé pér shpérblimin e
démit, argument ky qé nuk ka gjetur pérkrahje nga Gjykata e Larté.

31. Bazuar né sa mé lart, Gjykata vleréson se né kushtet kur né procesin e paré gjyqésor
kérkuesi ka kérkuar edhe shpérblimin e démit né formén e fitimit t&€ munguar pér periudhén nga
dita e prishjes sé objektit deri né ekzekutimin e vendimit gjyqésor, ndérsa nuk ka ushtruar rekurs
ndaj vendimit nr. 1274, daté 22.12.2005 té Gjykatés sé Apelit Tirané, pérmes té cilit éshté
vendosur detyrimi i té paditurve pér té ndértuar objektin né gjendjen e méparshme, si dhe pér t'i
paguar kérkuesit fitimin e munguar né shumén 3.553.474 leké, ai, né kété ményré, ka pranuar
fitimin e munguar né masén e caktuar, pavarésisht ményrés dhe periudhés sé pérllogaritjes sé tij.
Pér sa kohé ky vendim nuk éshté kundérshtuar nga kérkuesi, ai pérbén gjé té gjykuar. Ashtu si ka
véné né dukje Gjykata e Apelit Tirané gjaté shqyrtimit t€ kérkesés pér interpretimin e vendimit té
saj, pretendimet e tij, qé né thelb kundérshtojné vendimin e Gjykatés sé Apelit Tirané, pér sa ajo
ka disponuar né lidhje me fitimin e munguar, duhej té ishin béré objekt i mjetit té ankimit dhe mé
pas i vlerésimit nga njé gjykaté mé e larté, por jo i njé kérkimi té ri. Ndérkohé, pér sa u takon
pretendimeve té tij pér ndértimin e objektit né gjendjen e méparshme, sikurse ka arsyetuar edhe
Kolegji Administrativ i Gjykatés sé Larté, ato lidhen me ekzekutimin e vendimit gjyqésor, pér té
cilin ligji procedural ka parashikuar mjetet dhe procedurén e ekzekutimit té tij.

32. Né kéndvéshtrim té sa mé lart, né kundérshtim me sa pretendon kérkuesi, Gjykata ¢mon
se arsyetimi 1 gjykatave t€ juridiksionit t€ zakonshém nuk rezulton té jeté kontradiktor ose i
paqarté né formé dhe pérmbajtje. Gjithashtu, nuk rezulton qé gjykatat té kené zbatuar ligjin né
ményré arbitrare, duke respektuar né két€é ményré standardet kushtetuese pér arsyetimin e
vendimit gjyqésor, pér rrjedhojé vendimmarrja e gjykatave nuk ka cenuar as té drejtén e pronés
private té kérkuesit.

33. Né pérfundim, Gjykata vleréson se pretendimet e kérkuesit pér cenimin e standardit té
arsyetimit t€ vendimit gjygésor té lidhur me t€ drejtén e pronés private nuk jané té€ bazuara, sipas
arsyetimit t€ mésipérm té kétij vendimi, ndaj kérkesa rrézohet.

PER KETO ARSYE,

Gjykata Kushtetuese, né mbéshtetje té neneve 131, pika 1, shkronja “f” dhe 134, pika 1,
shkronja “1”, té Kushtetutés, si dhe neneve 72 e vijues té ligjit nr. 8577, daté 10.2.2000, “Pér
organizimin dhe funksionimin e Gjykatés Kushtetuese té Republikés sé Shqipérisé”, té
ndryshuar, njézéri.

VENDOSI:

1. Rrézimin e kérkesés.



Ky vendim éshté pérfundimtar dhe hyn né fuqi ditén e botimit né Fletoren Zyrtare.

Marré, mé 18.4.2024.
Shpallur, mé 16.5.2024.

